
mer vnnd vngelck vnterwoffen ist, vmb Gottes ehr willen verlassen, son-
derlich weil wir auch fr Gott von allen vnsern snden durch das Blut Jhesu
Christi gereiniget sind247 Vnnd der todt der Christen fr vnserem Hernn Gott
thewer geachtet wirdt, wie der cxvj. Psalm sagt: „Der todt seiner Heiligen ist
werd gehalten fr dem Herrn.“248 5

Die Heiden haben vor zeiten gemeint, das nichts lblichers sey, denn so
jemand in einem Ritterlichen kampff zu rettung seiner ehr vnnd des Vatter-
lands sein leben in die schantz wa-[G 2r:]gen darff.249 Wir aber streiten
jtzund nicht fr das jrdische, sondern fr jhens Himlische Vatterlandt,250

kempffen auch nicht vmb vnsere vergenckliche ehr, sondern erstlichen Got- 10

tes, darnach auch vmb vnsere ewige ehr.
Last vns derhalben vberal vnnd allezeit bereit sein, diesen elenden maden-
sack, der so viel seuch vnnd kranckheiten zu gewarten hatt, mit allen freuden
dahinzusetzten fr die ehr Gottes Vnnd vnaussprechliche freud vnd herrlig-
keit, die vns der Herr Jhesus Christus mit seinem Blut erworben hat, die kein 15

aug (Wie j. Corin.ij. geschrieben stehet) hat gesehen vnnd kein ohr hatt
gehrt, vnnd in keines Menschen hertzen ist kommen, was Gott bereitet hatt
denen, die jhn lieben.251

Darumb last vns frewen mit den Aposteln, das wir wirdigk sein mgen,
etwas vmb des Herren nahmen willen zu Leiden. Vnnd wenns Gottes will ist, 20

das wir Marterer252 werden sollen, so last vns mit frlichem bekentnis durch
diesen zeitlichen tod zu der ewigen seeligkeit des Himmelreichs rennen.
Vnnd wir sollen gentzlich dafr halten, das wir seelige Gotteskinder sind, so
sichs zutragen wrde, das wir diesen verweßlichen crper, der doch sonst
bald verfaulen wird, msten [G 2v:] bey dieser sachen zusetzen, welch vor 25

aller welt mit ehren bestehet. Vnd so sie von jhemand mit gefahr des Leib-
lichen guts odder lebens fein getrost bekennet wird, gereicht es nicht allein
jhnen, sondern auch Gott dem Almechtigen selbst zu ewiger ehr.253

Last vns derhalben im glauben fest stehen vnnd dem ewigen fluch sampt
Hellischer pein verkndigen nicht allein den ffentlichen abgesagten Gottes- 30

feinden, die des Herrn Christi Kirchen vnnd erkante warheit Gttlichs worts
verfolgen, jtem den Judasgenossen, die Christum verraten vnd warhafftige
Religion verfelschen vnd (deutlich dauon zu reden) allein vmb schnde

247 I Joh 1,7.
248 Ps 116,15.
249 Vgl. Horaz, Oden III,2,13: Dulce et decorum est pro patria mori.
250 Vgl. Phil 3,20.
251 Vgl. I Kor 2,9; Jes 64,3.
252 Märtyrer, Blutzeugen.
253 Vgl. Apk 13,10.


